
TIBZGHUX TIEHDU LIL MARIJA GHANDKOM

Gheziez,

Ahna nies li nhobbu d-dar. Dan bir-ragun, ghax bejn dawk I-erba’ hitan tad-djar
taghna jintisgu stejjer meraviljuzi: stejjer ta’ familji li fihom I-ghaxqa, stejjer ta’
generozita kbira; stejjer li ma jitwemmnux meta tara genituri ssagrifikati ghal
uliedhom, specjalment fejn ikun hemm xi wild bi htigijiet specjali; stejjer erojci, bhal
fejn hemm mard serju.

Imma mbaghad hemm djar fejn jinkitbu stejjer li tkun tixtieq li gatt ma sehhew, bhal
fil-kaz ta’ genituri minsija minn uliedhom; bhal fejn hemm griehi miftuha minhabba
l-vjolenza domestika u |-abbuz; jew bhal fejn hemm it-tbatija li jgibu maghhom
zwigijiet imkissra. Hemm min sahansitra kellu jibdel daru ghax ma setax jissaporti
z-zekzik tal-girien. Hemm djar milquta sew mill-fagar. Hemm djar fejn rifset il-mewt
u hasdet hajja li kienet ghadha ged tiftah bhal warda.

F’¢irkustanzi bhal dawn ahna ntennulkom dak li San Pietru gal lill-maghtub li kien
hdejn il-bieb tat-Tempju: “Fl-isem ta’ Gesu Kristu ta’ Nazaret, imxi!” (Atti 3:6). Meta
nistiednu lil Gesu jidhol fid-dar taghna, il-prezenza tieghu taghmel il-mirakli. Hekk
gara meta Gajru sejjah lil Gesu fid-dar tieghu ghax bintu kienet marida serjament.

Ma narawhiex bi kbira li fostna jkun hemm min jahseb li mhux den bizZejjed li Gesu
jidhol fid-dar tieghu. Hemm min jahseb li meta Gesu jghaddi mit-triq taghna,
jagbizna u jibga’ ghaddej! Imma I-grajja ta’ Zakkew mhux biss turina li Gesu jidhol
ukoll fid-dar ta’ midneb pubbliku mistkerrah minn kulhadd, imma li sahansitra Gesu
stess jistieden lilu nnifsu biex imur ghandu. Gesu ma jidholx fid-dar ghax ikun
hemm l-ordni, imma jkun hemm l-ordni fid-dar wara li jidhol Gesu! Kristu miet
ghalina meta ahna konna ghadna midinbin (ara Rum 5:8). U kif jghidilna San
Gwann, “ahna nhobbu, ghax hu habbna l-ewwel” (1 Gw 4:19). Dwar dan, Santu
Wistin jikkummenta Ii Kristu, li huwa l-isbah fost ulied il-bnedmin, miet ghalina li
konna koroh u mhawdin.

L-gharajjes ta’ Kana

Lil dawk li jsibuha ftit bi tqila jilgghu lil Gesu d-dar taghhom, b’'umiltd u mhabba
naghtuhom parir biex jaghmlu bhall-gharajjes ta’ Kana: ma jibzghux jiehdu
ghandhom lil Marija. Ghax Marija tigbed lil Gesu warajha. Hija tghinna nduqu
t-tjubija tal-imhabba li Gesu ghandu lejn kulhadd, imma b’mod partikulari lejn dawk
li habta u sabta jaraw id-dar taghhom ‘niezla’.



Dak li kien ser jigri fKana ghax nagashom I-inbid, fid-djar taghna jista’ jigri meta
tfaqqa’ xi krizi serja, bhal meta I-ahwa jiksruha ma’ xulxin, meta genitur isib ruhu
bla xoghol, meta xi hadd fil-familja jiccappas bid-droga, meta tixxellef il-fedelta

u jcedu s-sisien tal-fidi, u sfidi ohra.

Is-serenita fid-djar taghna tittiefes ukoll jekk fis-soc¢jeta ta’ madwarna jkun hemm
sitwazzjonijiet li jhassbuna, bhalma huwa t-tnaqqir tal-fiducja fl-istituzzjonijiet,
in-nuqqas ta’ rispett lejn il-hajja tal-bniedem sa mill-bidu nett taghha fil-guf, il-faqar,
il-gerda tal-ambjent, il-korruzzjoni, u hwejjeg ohra.

Ghalina li nemmnu, ma jistax jonqos li dawk I-affarijiet negattivi fil-Knisja, bhalma
huma I|-gheluq, ir-rezistenzi ghat-tigdid indikat mill-Papa Frangisku, u l-ezempji
hziena, ikollhom eku fid-djar taghna.

[I-mumenti ta’ prova

F’'mumenti inkwetanti bhal dawn ghandna bzonn nisimghu lii Gesu msallab
itennilna l-istedina li ghamel lil Gwanni filwaqt |i wrieh lil Marija: “Hawn hi Ommok”,
u bhal Gwanni niehdu lil Marija d-dar taghna. Min-naha taghha, Marija toffriina
t-twegiba ghax tindikalna lil Gesu u tghidilna: “Aghmlu kulma jghidilkom hu” (Gw
2:5). Kif josserva |-Papa Frangisku, li ahna nilgghu lil Marija fdarna huwa
t-testment ta’ Gesu.

Fid-dar ta’ Nazaret mhux biss kien hemm mumenti fejn Marija u Guzeppi ma
fehmux lil xulxin mill-ewwel, imma wkoll nugqas ta’ gbil bejn il-genituri u binhom

bhal meta ntilef f Gerusalemm. Ghalhekk, Marija tifhem lil dawk il-familji fejn hemm
it-tensjonijiet bejn il-koppja jew bejn il-genituri u I-ulied.

|d-dar ta’ Nazaret taf xi tfisser krizi ta’ fidi, ghax kemm Marija u kemm Guzeppi
jithawdu quddiem dak li Alla jittob minnhom. Ghaldagstant, Marija ghandha postha
anki fid-djar ta’ dawk li ghaddejjin mil-lejl mudlam tal-fidi u ged jissaraw ma’ Alla.

Meta Marija ghaddiet tliet xhur fid-dar ta’ Elizabetta, min jaf kemm semghet rakkonti
ta’ din il-koppja anzjana li ghaddiet hajjitha fl-ghajb tan-nies ghax ma kellhiex tfal.
Marija ghalhekk tifhem lil dawk il-koppji li ghandhom diffikulta biex jibdew jibnu
I-familja.

Fil-hemda ta’ darha Marija tghallmet xi prezz gholi switilha |-maternita taghha, bhal
meta kien jaslilha li n-nies kienu jghajru lil binha Gesu li huwa “wikkiel, sakranazz,
habib tal-pubblikani u I-midinbin” (Mt 11:19), jew meta semghet lill-qraba jghidu i
Gesu kien “tilef mohhu” (Mk 3:21). Fid-dawl ta’ din |-esperjenza, Marija tithem lil
dawk il-genituri li wliedhom huma kkalunnjati u mghajra, u hija solidali ma’ dawk
il-familji fejn hemm il-mard jew I-gheja mentali.



Marija, li siehbet lil Binha fit-triq tal-Kalvarju, kienet taf bit-tradiment ta’ Guda,
bic-¢cahdiet ta’ Pietru, bl-abbandun tad-dixxipli. Ghalhekk hija tifhem lil dawk
iI-koppji u familji mkissra b’xi tradiment.

Marija, li baqghet wieqfa hdejn is-salib, hija grib il-familji msallbin.

Marija, li wara I-mewt ta’ Gesu kienet migbura mal-Appostli maghluqa fi¢-Cenaklu,
illum tassisti lil dawk li ghal xi raguni jew ohra jinsabu maghluga fdarhom u ma
ghandhomx il-hila johorgu u jittamaw.

[I-Madonna ta’ Pinu

Nhar |-Erbgha bdejna r-Randan, zmien li matulu, bis-smigh tal-Kelma ta’ Alla,
it-talb, il-penitenza u I-karita, ahna nithejjew ghall-Ghid il-Kbir. Kif dakinhar li Gesu
gam mill-mewt huwa mar fid-dar jiltaga’ mad-dixxipli li kienu flimkien imbezzgha
mil-Lhud u bil-bibien maghluga, hekk hija xewqga kbira taghna li fdan I-Ghid il-Kbir
Gesu jigi jogqghod maghna fid-djar taghna. Imma kif dakinhar fid-dar tad-dixxipli
kien hemm Marija, hekk ukoll illum ejjew ma nibzghux niehdu lil Marija ghandna,
biex hi tghinna nithejjew ghal din iz-zjara ta’ Kristu Rxoxt.

Hassejna li ghandna nqgieghdu quddiemkom lil Marija ghaliex din is-sena geghdin
infakkru 1-400 anniversarju tal-kwadru tal-Madonna ta’ Pinu li minnu fl-1883 hi
sejhet lil Karmni Grima u Frangisk Portelli. Dakinhar il-Madonna qalet lil Karmni
biex tghid tliet Ave Marijiet f'gieh it-tlett ijiem li gisimha dam fil-qabar gabel ma giet
imtellgha s-Sema bir-ruh u I-gisem. Fi kliem iehor, fil-grajja tas-Santwarju
Nazzjonali ta’ Pinu ghandna rabta bejn I-Ghid ta’ Kristu u I-Ghid ta’ Marija. Li kieku
dan il-kwadru kellu jitkellem, min jaf kemm jirrakkontalna esperjenzi sbieh tal-Ghid
li sehhew bejn il-hitan ta’ hafna mid-djar taghna! Napprezzaw li fhafna mid-djar
taghna hemm xbieha tal-Madonna ta’ Pinu, ghax fejn hemm Marija jkun hemm
Gesu. U fejn hemm Gesi hemm il-hajja li teghleb il-mewt, il-grazzja li tehles
mid-dnub, it-tama li terfa’ min-niket, il-mahfra i tinfaxxa |-miksur, il-ferh li jkec¢éi
d-dwejjaq, is-sliem li jtemm kull glied. Meta niftakru li r-Ruzarju huwa talba ghal
galb Marija u b’riflessjonijiet dwar Gesu, nistiednu lill-familji taghna biex jghidu
spiss din it-talba sabiha.

Naghtukom il-barka pastorali taghna.

lllum, 6 ta’ Marzu 2019, |-Erbgha tal-Irmied.

"% Charles J. Scicluna "% Mario Grech
Arcisqof ta’ Malta Isqof ta’ Ghawdex

" Joseph Galea-Curmi
Isqof Awziljarju ta’ Malta



